
Hayagriva Mantravivaranam from Parashara Samhita

பராஶரஸம்ஹிதாயாம் ஹயக்³ரீவமந்த்ரவிவரணம்

ஶ்ரீஹயக்³ரீவைகாக்ஷரீ ।
அதோ²ச்யந்தே விஶேஷேண க்ரமாத்³த்³வாத³ஶஸங்க்²யயா ।
ஹயக்³ரீவமஹாமந்த்ரா வித்³யாமோக்ஷப்ரதா³யகா:॥
ஸாந்தம் ஹாந்தம் ஸமுத்³த்⁴ரு’த்ய ப்ரணவாந்தம் ஸபி³ந்து³கம் ।
ஏகாக்ஷரம் ஹயக்³ரீவமேதத் ஜ்ஞாநாதி³தா³யகம் ॥
ஷட்ஸ்வரைஸ்துகரந்யாஸம் குர்யாத் தே³வ ஷட³ங்க³கம் ।
வ்யாப்யம் தத்³வ்யாபகம் சைவ தந்மந்த்ரேணைவ காரயேத் ॥
ஏகாக்ஷரஹயக்³ரீவம் த்³ரு’ஷ்ட்வா பூர்வோக்தமாத³ராத் ।
பௌரஶ்சரணஹூமாதி³குர்யாத்தந்மந்த்ரஸித்³த⁴யே ॥

ஶ்ரீஹயக்³ரீவத்ரயக்ஷரீ ।
க்ரமாத்³வக்ஷ்யே விதா⁴நேந ஹயக்³ரீவத்ரயாக்ஷரம் ।
“மஹாமாயாம் ஹ்ஸௌம் ஹ்ரீம்” ச ப⁴வேதே³தத்த்ரயாக்ஷரம் ।
ஜ்ஞாநைஶ்வர்யகரம் ஶாந்தம் ஸர்வேஷாம் முக்திதா³யகம் ॥
கரந்யாஸம் ஷட³ங்க³ம் து குர்யாந்மந்த்ராக்ஷரத்ரயை: ।
ஹயக்³ரீவமஹம் வந்தே³ சக்ரபத்³மத⁴ரம் விபு⁴ம் ॥
ஶ்ரீபூ⁴மிஸஹிதம் தே³வம் ஸர்வாப⁴ரணபூ⁴ஷிதம் ।
லக்ஷமேகம் ஜபேத்³ப⁴க்த்யா ஏதந்மந்த்ராதி³ஸித்³த⁴யே ॥

ஶ்ரீஹயக்³ரீவஷட³க்ஷரம் ।
ஹோமபூஜாதி³கம் ஸர்வமேகாக்ஷரவதா³சரேத்,
வக்ஷ்யே தத்³வத்க்ரமேணைவ ஹயக்³ரீவஷட³க்ஷரம் ॥
“ௐ-ஹம்-ஸாம்-ஹும்-ப²ட்ஸ்வாஹேதி” உத்³த⁴ரேந்மந்த்ரமுத்தமம்
ஜ்ஞாநமோக்ஷப்ரத³ம் ந்ரூ’ணாம் ஸர்வதி³க்³விஜயப்ரத³ம் ॥
ப்ரணவேந கரந்யாஸம் ஷட³ங்க³ம் ஷட்ஸ்வரைந்யஸேத்,

சக்ரஶங்க²க³தா³பத்³மஜ்ஞாநபுஸ்தக தா⁴ரிணம் ॥
ஹயக்³ரீவமஹம் வந்தே³ கிரீடாதி³விபூ⁴ஷிதம் ॥
பௌரஶ்சரணஹோமாதீ³ நேவம் க்ரமாதீ³நேகாக்ஷரவதா³சரேத் ।

ஶ்ரீஹயக்³ரீவாஷ்டாக்ஷரீ ।
அஷ்டாக்ஷரம் ஹயக்³ரீவம் க்ரமாத்³வக்ஷ்யே சதுர்முக²ம் ।
“ௐ ஹயக்³ரீவாய நம”இதி இத³மஷ்டாக்ஷரம் ப⁴வேத் ॥
ஹயக்³ரீவமித³ம் ஶாந்தம் மோக்ஷஶ்ரீஜ்ஞாநதா³யகம்!
ப்ரணவேந கரந்யாஸம் ஷட³ங்க³ம் ஷட்ஸ்வரை: ந்யஸேத் ॥
ஶங்க²சக்ரக³தா³பத்³மஜ்ஞாநபுஸ்தகதா⁴ரிணம் ।
பாஶாங்குஶத⁴ரம் தே³வம் ஹயக்³ரீவமஹம் ப⁴ஜே ॥

ஶ்ரீஹயக்³ரீவத³ஶாக்ஷரீ
பூஜநார்சாதி³கம் ஸர்வம் ததே³காக்ஷரவத்³ப⁴வேத் ।
த³ஶாக்ஷரம் ஹயக்³ரீவம் வக்ஷ்யே தத்³வத்க்ரமேண ச ॥
“ௐ ஹ்ரீம் ஹ்லௌம் ஹயக்³ரீவாய ஸ்வாஹா”இதி மந்த்ரம் ஸமுத்³த⁴ரேத் ॥
த³ஶாக்ஷர ஹயக்³ரீவமேதத்³வித்³யாப்ரதா³யகம் ।
ப்ரணவேந கரந்யாஸம் ஷட³ங்க³ம் ஷட்ஸ்வரைந்ந்யஸேத் ॥
சக்ரஶங்க²க³தா³பத்³ம பாஶஶார்ங்கா³ஸி தா⁴ரிணம் ।
ஜ்ஞாநாதி³புஸ்தகத⁴ரம் ஹயாநநமஹம் ப⁴ஜே ॥
பௌரஶ்சரணஹோமாதீ³நேகாக்ஷரவதா³சரேத் ।

ஶ்ரீஹயக்³ரீவ த்³வாத³ஶாக்ஷரீ ।
ஹயக்³ரீவாக்²யமமலம் வக்ஷ்யே தத்³த்³வாத³ஶாக்ஷரம் ।
“ௐ நமோ ப⁴க³வதே ஹயக்³ரீவாய”மநுர்ப⁴வேத் ।
ஹயக்³ரீவமநும் ஶாந்தம் வித்³யைஶ்வர்யாதி³தா³யகம் ।
ப்ரணவேந கரந்யாஸம் ஷட்ஸ்வரைஸ்து ஷட³ங்க³கம் ॥
பூஜாஹோமாதி³கம் ஸர்வமேகாக்ஷர வதா³சரேத் ।
ஶங்க²சக்ரக³தா³பத்³மஜ்ஞாநபுஸ்தக தா⁴ரிணம் ।
பாஶாங்குஶாக்³நி வஜ்ராதி³கே²டகுந்தத⁴ரம் விபு⁴ம் ॥
ஶ்ரீபூ⁴நீளாதி⁴பம் தே³வம் வநமாலாவிராஜிதம் ।

2 sanskritdocuments.org



பராஶரஸம்ஹிதாயாம் ஹயக்³ரீவமந்த்ரவிவரணம்

ஹயக்³ரீவம் ப⁴ஜே நித்யம் ஸர்வாப⁴ரணபூ⁴ஷிதம் ॥
ஶ்ரீஹயக்³ரீவாநுஷ்டுப் ।

வக்ஷ்யே சாநுஷ்டுப⁴ம் ஶாந்தம் ஹயக்³ரீவமநுத்தமம் ॥
பு⁴க்திமுக்திப்ரத³ம் ஸம்யக் ஸர்வவித்³யாப்ரதா³யகம் ॥
ரு’க்³யஜுஸ்ஸாமரூபாய வேதா³ஹரணகர்மணே ।
ப்ரணவோத்³கீ³த²வபுஷே மஹாஶ்வஶிரஸே நம:॥
உத்³கீ³த² ப்ரணவோத்³கீ³த²ஸர்வவாகீ³ஶ்வரேஶ்வர ।
ஸர்வவேத³மயாசிந்த்ய ஸர்வம் போ³த⁴ய போ³த⁴ய ॥
பதை³ ரர்தை:² கரந்யாஸம் குர்யாத்³தே³வ ஷட³கங்க³கம் ।
ஆநுஷ்டுப⁴த்³வயம் சைவ ஜ்ஞாநாத்³யைஶ்ச ததா² ப⁴வேத் ॥
த்⁴யாநார்சநாதி³கம் ஸர்வமேகாக்ஷரவதா³சரேத் ॥
ௐ ஹ்லௌம் ஹ்ரீம் ஶ்ரீம்-ஐம்-ஶ்ரீஹயக்³ரீவ மம ஸர்வவித்³யாம் தா³பய தா³பய ।
தாமஸபு³த்³தி⁴ம் ஹந ஹந ॥ அஜ்ஞாநாதீ³ந் நாஶய நாஶய ॥
ஸர்வ வேத³ஶாஸ்த்ராதி³ஷு ஸர்வஜ்ஞத்வம் தா³பய தா³பய ।
அணிமாதீ³ந் த³த³ ப²ட் ஸ்வாஹா ॥ 9॥
ஏதந்மந்த்ரார்த²ஸித்³த்⁴யர்த²ம் ஜபேத³யுதமாத³ராத் ॥
ௐ ஹ்ரீம் ஹயக்³ரீவாய யம் ரம் பரவாதி³வித்³யா பரவாதி³ஜிஹ்வாஸ்தம்ப⁴ம்
குரு குரு ஹும் ப²ட் ஸ்வாஹா ॥ 10॥
ஜபேத³யுதமேதத்³வை தந்மந்த்ரப²லஸித்³த⁴யே ॥
ௐ ஹ்ரீம் ஷ்ட்ராம் ஹயக்³ரீவாய பரவாதி³ஸர்வவேத³ஶாஸ்த்ரஸர்வவித்³யாமாகர்ஷ
யாகர்ஷய ஹ்லௌம் க்ஷௌம் வௌ ஷட் ॥ 11॥
ௐ ஷ்ட்ராம் ஶ்ரீம் க்ஷாம் ஹயக்³ரீவநாரஸிம்ஹாய யம் ரம் ஸர்வஶத்ரூந்
ஸ்தம்ப⁴ய ஸ்தம்ப⁴ய ப்⁴ராமய ப்⁴ராமய ஹும் ப²ட் ॥ 12॥
ஏதந்மந்த்ரார்த²ஸித்³த்⁴யர்த²ம் ஜபேத³யுதமாத³ராத் ॥
இதி ஶ்ரீபாஞ்சராத்ரே பராஶரஸம்ஹிதாயாம் விஶிஷ்டபரமத⁴ர்மஶாஸ்த்ரே
ஹயக்³ரீவமந்த்ராணாம் ரு’ஷ்யாதி³த்⁴யாநவர்ணநம் நாம அஷ்டாவிம்ஶோத்⁴யாய:
ஸம்பூர்ண: ।

